
Жоғары оқу орны студенттерінің оқу үдерісіне бейімделу жағдайы

Аннотация. Құзіретті мамандарды дайындау қазіргі білім саласы алдында тұрған өзекті міндеттердің 
бірі. Болашақ маман студенттерді кәсіби және әлеуметтік жағынан дайындау жоғары оқу орнындағы оқу 
үдерісінде игерген білім, білік, дағдыларына тікелей байланысты. Жоғары оқу орнында оқу үдерісін меңгеріп, 
тұлғалық дамудың жүзеге асырылуында студенттердің бейімделу процесі маңызды.Студент - қоғамдағы 
өз орнын айқын табуға, болашақ дамудың бағыт – бағдарын жүйелі тани білуге ұмытылатын мәдениетті 
тұлға. Бейімделу - әлеуметтік тәжірибелерді меңгерту процесінің тарихи белгіленуі,тұлға әлеуметтенуінің 
бір құрылымы ретінде анықталады.Студенттің бейімделуі – психологиялық тұрғыдан күрделі динамикалық 
процесс. Ол жаңа әрекетті меңгеруге байланысты студенттің тұлғалық қасиеттерінің және әлеуметтік 
орнының өзгеруіне әсер етеді.Студенттердің кәсіби, әлеуметтік әрекеті олардың жоғары оқу орнында игерген 
білім, білік, дағдылары негізінде қалыптасады.

Түйін сөздер. Студент, құзірет, бәсекелестік, бейімделу, оқу үдерісі, дидактика.

Елбасы Н.Ә. Назарбаев: «Білім мен ғылымды өз дәрежесінде меңгерген елдер ғана әлемдік 
дамудың алдында, озық тұсында болады. Елімізді барынша дамытатын негізгі күш бүгінгі, жастар» 
- деп атап көрсеткен болатын [1]. Заман талабына сай білім мен тәрбие беру, оның мазмұны мен 
мақсатын, қағидалары мен міндеттерін қайта қарастырып, жаңарту қажеттігі күн сайын артып келеді. 



153

Л.Н. Гумилев атындағы Еуразия ұлттық университетінің ХАБАРШЫСЫ.              2(123)/2018
BULLETIN of the L.N. Gumilyov Eurasian National University.

Бұл жоғары оқу орындарының алдына құзіретті маман даярлау мен бәсекелестік талаптарының 
жаңа міндеттерін жүктейді.

 Құзыретті маман даярлау - бұл жинақталған білім, тәжірибе, құндылықтар мен бейімділіктерге 
негізделген іс-әрекет. Осы өлшемдер негізінде болашақ маман тұлғасын қалыптастыру, олардың 
кәсіби қызметке, инновациялық іс-әрекетке даярлығын және өздігінен білім алу, жеке мәдениетін 
дамыту мазмұнын қамтиды.

Болашақ мамандарды дайындауда студенттердің кәсіби және әлеуметтік әрекеті олардың жоғары 
оқу орнындағы оқу үдерісінде игерген білім, білік, дағдыларына тікелей байланысты. Жоғары оқу 
орнында оқу үдерісін меңгеріп, тұлғалық дамудың жүзеге асырылуында студенттердің бейімделу 
процесі маңызды.

Бейімделу - әлеуметтік тәжірибелерді жаңғырту мен меңгерту процесінің тарихи белгіленуі 
студенттерді әлеуметтенуінің бір құрылымы ретінде анықталады. Зерттеуші ғалым А.А. Реан 
тб.өз еңбектерінде ЖОО-ғы оқу үдерісіндегі алғашқы кезең студенттің алдағы өмірдегі жолын 
анықтайтын шешуші кезең ретінде қарастырады [2]. 

Студент - қоғамдағы өз орнын айқын табуға, болашақ дамудың бағыт – бағдарын жүйелі тани 
білуге ұмытылатын мәдениетті тұлға.

Студентті тұлға ретінде төмендегідей үш жағынан сипаттауға болады:
1. Психологиялық жағынан тұлға қасиеттерінің өзара бірлігін көрсетеді, яғни, темперамент, 

мінез, қабілеттің бірлікте дамуы, психологиялық жағдай және пайымдаулардың дамуға әсер етуін 
көрсетеді. Сондықтан жеке студентті зерттеу барысында әр адамның өзіндік ерекшелігін, оның 
психологиялық жағдайы мен қасиетін ескеруді түсіндіреді.

2. Әлеуметтік тұрғыда, студенттің белгілі бір әлеуметтік топқа, ұлтқа, жататындығына байланысты 
туындайтын қоғамдық қатынастар және оның мәнін түсінуі, байланысы мен орны қарастырылады.

3. Биологиялық тұрғыда, студенттің жоғары жүйке қызметінің типін, анализаторлардың 
құрылысын, шартсыз рефлекстердің, инстинктерінің, физикалық күшін  және т.б. ерекшеліктерін 
қарастырады. Биологиялық даму тұқым қуалаушылық және туа біткен нышандарға байланысты 
болғанымен, ол белгілі бір жағдайларда өмір сүру шарттарына байланысты өзгеруі мүмкін. 

Тұлға ретінде студенттің мұндай қырларын зерттеу оның білім сапасы мен психологиялық 
мүмкіндіктерін, жас және тұлғалық ерекшеліктерін ашуға көмектеседі.

Студенттің жас кезеңібиологиялық, психологиялық, әлеуметтік дамуға негізделген, адамның ең 
жоғарғы нәтижеге қол жеткізетін шағы болып табылады.

Егер студентті жеке тұлға ретінде зерттейтін болсақ, бұл адамгершілік және эстетикалық 
сезімдердің белсенді даму, адам мінезінің қалыптасу және орнығу кезеңдері, ең негізгісі, адам 
бойында азаматтық, кәсіби-еңбек және т.б. әлеуметтік рольдердің берік қалыптасатын кезеңі болып 
табылады. Бұл кезең «экономикалық белсенділік» кезеңнің басталуымен де тығыз байланысты. 
Демографтар «экономикалық белсенділік» кезеңі деп адамның дербес өндірістік қатынасқа түсуін, 
еңбек жолының басталуын және отбасы құруын айтады.

Осы жас шағы студент тұлғасының құндылық бағыттылығы мен кәсіби-мүмкіндіктердің өсуі, 
қабілеттілік деңгейінің белсенді қалыптасуы, мінезі мен интелектісін қалыптастырудың негізгі 
кезеңі ретінде ерекшеленеді [3]. 

Студенттік кезең - интеллектуалдық және дене дамуына әсер ететін көптеген факторлардың 
пайда болуымен де ерекшеленеді. Бір жағынан, дамылсыз артып келе жатқан шығармашылық 
мүмкіндіктер, интеллектуалдық және дене күштерінің дамуы студенттің сыртқы бейнесінің 
өзгеріске түсуімен қатар келеді. Бұл жас кезеңінде тұлға зерделік, динамикалық өзгерістеріне 
байланысты өзгеріп отырады. Сол себепті, оқу-тәрбие жұмыстарының қандай формалары болса да 
осы ерекшеліктерді есепке алуды қажет етеді. 

Жоғары оқу орындарында оқу кезеңі жастықтың екінші кезеңімен немесе кемелденудің бірінші 
кезеңімен сәйкес келеді және тұлғалық ерекшеліктердің орнығуындағы қиындықтарды білдіреді. 
Бұл кезеңдегі адамгершілік дамудың өзіне тән ерекшелігі ретінде тәртіптің саналы мотивтерінің 
ұлғаюын айтуға болады. Осы шақта жоғары сыныптарда толық меңгерілмеген алдына мақсат қоя 
білу, табандылық, қайсарлық, дербестік, ынталылық, өзін-өзі ұстау сияқты қасиеттер біршама 
орнығады, мораль мәселелеріне деген қызығушылықтары артады (мақсаттар, өмір сүру, махаббат, 
парыз, сенім және т.б.).

Мектеп жасынан студенттік кезеңге өту кезеңі қиыншылықтарға және дағдылы өмірлік 
қатынастарды өзгертуге әкеледі. Бұл қайшылықтар әлеуметтік-психологиялық сипатқа ие болады. 
Оған студенттің интеллектуалдық және дене күшінің шарықтауы, оның өспелі қажеттілігін 
қанағаттандырудағы уақытының жетіспеуі мен экономикалық мүмкіндіктерінің шектеулілігі 
арасындағы қайшылықты жатқызуға болады. Егер жоғары сыныптағы мектеп оқушысының 
қызығушылығы сан алуан болса, студенттің қызығушылығы кәсібиленген, яғни бір жағынан 
тарылған, ал екінші жағынан таңдаған саласы бойынша кеңейтілген сипат алады.

Әлеуметтік-психологиялық жағынан алғанда студенттер қауымы жоғары білім деңгейін 
қажетсінуімен, мәдени белсенділігімен және танымдық әрекетінің жоғарылығымен ерекшеленеді. 
Сонымен қатар, студенттер қауымы - әлеуметтік белсенділігі жоғары, интеллектуалдық және 
әлеуметтік кемелденуі үйлесімді сәйкестірілген топ болып табылады. Студенттердің осы ерекшелігі 
негізінде оқытушының оған педагогикалық пікірталастағы тең әріптесі, қызығушылығы мол тұлға 
ретіндегі көзқарасы болуы керек [4].

Тұлғалық-шығармашылық көзқарастың арнасында студент педагогикалық әрекеттестіктің 
белсенді қызметін өз бетінше ұйымдастыра білетін субъект ретінде қарастырылады. Оған нақты 
кәсіпке бағытталған міндеттерді шешуге арналған танымдық және коммуникативтік белсенділік 
тән. Студенттер үшін оқудың негізгі бағыты контекстік болып табылады.

Тәжірибе көрсеткеніндей, жастарды тәрбиелеуде жоғары жетістікке тек оқыту мен тәрбие 
бірлігі арқылы ғана қол жеткізуге болады, сондықтан оқытушыларға оқыту үдерісін өткізуге 
дайындалумен қатар, студенттерді тәрбиелеуде өзінің жеке тәсілдерін қалыптастыру маңызды 
фактор болып табылады. Жастардың қызығушылығы қазіргі ғылым мен техниканың өркендеуінің 
арқасында шексіз ақпараттар көлемінің өсу себебімен күрделеніп келеді, сол себепті, студенттерге 
қойылатын талап та әртүрлі. Дегенмен, осы талаптардың негізгісі тәрбие, оқу үлгерімі және 
қоғамдық жұмысты ұштастыру болып табылады.

Студенттердің ғылыми тұжырымдары, батыл пікірлері, олардың ғылыми өсуіне, моральдық 
бейнесіне, білім алуы  мен қоғамдық жұмысына, өндірістік тәжірибесі және т.б. міндеттеріне 
қатысты екендігін әрбір оқытушы ескеруі керек.

Алғашқы курстарда жас адамның оқуға, болашақ мамандыққа деген көзқарасы қалыптасады, 
өзін-өзі тану белсенділігі артады. Болашақ маманның тұлғалық қалыптасуы басталады. Осы 
жағдайда студент бейімделудің екі жағын меңгереді: білім алу және әлеуметтік-психологиялық 
бейімделу. Бірінші жағы - оқу үдерісінің сипатына, мазмұнына, жағдайына, ұйымдастырылуына 
бейімделу болса, екінші жағы - академиялық топқа және қарым-қатынасқа бейімделуі, жеке мінез-
құлық стилі мен жолдастарымен қатынасын қалыптастыруы.

Жоғары мектеп жағдайына студенттердің бейімделу проблемалары 60-80 жылдары кеңінен 
зерттелінді. Зерттеулер бейімделу процесінде кездесетін қиындықтарды анықтауға және оларды 
түзету бағытында болды. Зерттеуші ғалымдар Кондрашева Л.В., Демина Л.Д. пікірінше, ЖОО-
ғы оқыту үдерісінде бейімделудегі негізгі қиындық- студенттердің дәрісті тыңдау, конспектілеу, 
әдебиеттерді негізге ала отырып конспектілеу, өз бетінше қажетті әдебиеттерді іріктеу, өз бетінше 
тоериялық материалдарды талдап, жинақтау біліктерінің болмауымен бaйланыстырады [5]. 

Өткен ғасырдың 70-80 жылдары бейімделу процесінің 1 - 4-курс аралығында өзгеру динамикасын 
бірқатар ғалымдар зерттеді Зерттеушілер ЖОО- ғы оқу процесіне студенттерді бейімделуінде негізгі 
екі бағыттыатап көрсетті.Бұл біріншіден, ЖОО-на бейімделу, екіншіден – таңдаған мамандығына 
бейімделу процесі. Бұл жағдайларда бейімделу процесінің жүруі төмендегі себептері анықтады: 
тұлғаның кәсіптік бағдары;ЖОО-ғы оқу үдерісі ұйымдастырылуның шарттарын білу;студент 
бойында кәсіби маңызды қасиеттердің болуы; студентттің оқу үдерісіне деген қатынасы;болашақ 
кәсіби әрекетіне қарым-қатынасы. Сонымен қатар, зерттеуші ғалымдар бейімделу процесіне 
әсер етуші факторлармен қатар, ЖОО-ғы оқу үдерісіне бейімделудің мына аспектілерін 
бөліп көрсетті:әлеуметтік – педагогикалық: жаңа дидактикалық жүйеге икемделу;әлеуметтік-
психологиялық: жаңа ұжымдағы жаңа статусқа сай әлеуметтік тәртіпті игеру;мотивациялық-
тұлғалық: оқу - танымдық мотивтерін және болашақ мамандығына сай тұлғалық қасиеттерін 
қалыптастыру.

Осылайша 60-80 жылдардағы бейімделу процесін зерттеу нақты фактілермен, бейімделуге 
әсер етуші факторлардың анықталуымен ерекшеленді. Ал, 90-жылдары студенттердің ЖОО-ғы 

оқу үдерісіне, жаңа өзгерістерге бейімделу жағдайлары зерттеген. Ғалымдар еңбектерін ЖОО-на 
бейімделу процесінде студенттің тұлғалық ерекшелігінде болатын өзгерістерді зерттеуге бағыттай 
отырыптөмендегідей анықтама берген: «бейімделу процесі- студент өмірі бейнесінің құрамдас 
бөлігі»[5]. Алайда, бұл анықтама ЖОО-ғы оқу үдерісіне студенттердің бейімделу процесінің мәнін 
нақты аша алмайды.

Студенттердің оқу үдерісіне бейімделуі тұлғаның сыртқы ортаға бейімделуі негізінде жаңа 
тұлғалық қасиеттерінің қалыптасуымен, жаңа жағдайларға сай өсу динамикасының тепе-теңдігін 
сақтауымен байланыста қарастырылды. 

Бейімделудің басқа да күрделі процестер секілді өз динамикасы бар. Зерттеушілербұл мәселені 
шешуде «бейімделу бір күнге де үзілмейді, ал жағдайлар үнемі өзгеріп отырады»- деген бағытта 
қарастырады. П.Ф. Головатыйдың пайымдауынша, бейімделу процесі- студенттік шақтың барлық 
кезеңін қамтитын өзгермелі процесс[6].

Л.Д. Столяренко студенттің ЖОО-ғы оқу процесіне бейімделуін бірнеше кезеңдерге бөледі.
1. Бірінші кезең – cтуденттің ЖОО-ны жағдайына енуі. Бұл кезеңде ЖОО-на оқуға түскен жас 

адам бойында өз-өзіне деген сенімділікпен жаңа қызықты өмір сүруді жоспарлау арасындағы 
қарама-қайшылықтардан тұрады. Бірінші курс студенті кешегі мектеп түлегі болғандықтан әлі де 
болса өзіне деген көңіл бөлуді, оған басқалар тарапынан қамқорлықты қажет етеді, бұл аталған 
қажеттіліктер қанағаттандырылмағандықтан, ол өз бойында қиыншықылықтар кездеседі. Бұл 
жайттар тұлға бойында алаңдаушылықтар туғызуымен қатар, студенттердің тең жартысы дерлік 
уақыттың жетіспеушілігіне шағым жасауы жиі кездеседі. Бірінші кезеңнің соңына қарай өзіне және 
айналасындағыларға деген қанағаттанбаушылық, шаршағыштық, ашушаңдық байқала бастайды. 

Екінші кезең-студенттің өзі таңдаған мамандығына, іс-әрекетіне деген көңіл толмаушылығы. 
Дегенмен де оқыту процесіндегі кездесетін жаңа ұғымдарды, білім, білік, дағдыларды меңгеруі, 
өзбетінше жұмыс жасаудың жаңа әдіс-тәсілдерін игеруі негізінде айналасындағыларға, таңдаған 
мамандығына, студенттер ұжымына икемделе бастайды. Студенттік өмірдің жаңа құрылымына, 
жаңа қарым-қатынас жасау формаларына, бос уақытты тиімді пайдалана білуге икемделіп, 
әлеуметтік маңызды тұлғалық қасиеттері қалыптасады. Дара тұлғалық деңгейге көтеріледі.
Үшінші кезең-әлеуметтік ролі нақтыланып, қарым-қатынас жасау шеңбері тұрақталып, кәсіби 
бағыттағы қызығушылығы біршама тұрақтанады. әлеуметтік және кәсіби маңызды қасиеттері 
қалыптаса бастайды. Бұл кезеңдегі негізгі өзгерістер әлеуметтік-психологиялық бағытта болады. 
Осылайша тұлғаның ЖОО-на бейімделуі бір-бірімен жалғасып жатқан кезеңдерден тұратындығы 
анықталды[6].

ЖОО-да тұлға әр түрлі күрделі мәселелерге кездеседі: оқу және қарым-қатынастың жаңа 
жағдайларына, оқу үдерісінің талаптарына бейімделу мен материалдық- тұрмыстық мәселелерді 
шешу. Бірінші курс студенттерінде бұл кезең қоршаған ортаның әлеуметтік жағдайларын 
түйсінумен байланысты өтеді. Бірінші курс студенттерінің жаңа жағдайларға бейімделуі кешенді 
сипатта болғандықтан оны зерттеу әр түрлі тұрғыда қарастырылады. Осы айтылғандарға сай 
бейімделген студенттердің негізгі өлшемдерін бөліп көрсетуге болады: 

 -таңдаған мамандығы бойынша білімді қажетті деңгейде меңгерудің қажеттігін түсінуі;
 - жас ерекшелігіне сай ЖОО-ның талабын орындауға дайындық деңгейі;
 - оқу әрекетінің нәтижелілігіне студенттің эмоциялық жағдайының әсері;
- студент пен басқа ұжым мүшелері арасында шиеленістің болмауы.
Дегенмен де бұл анықталған мәселелер кейбір студенттерде бірінші курсты аяқтағанша 

шешілмейді, ал кейбір студенттерде ол ЖОО аяқтағанша шешімін таппайтын мәселелердің бірі 
ретінде қалып қояды. Балуев С.И өз еңбектерінде студенттердің әлеуметтік-психологиялық 
бейімделуіне ЖОО-ғы нақты жағдайлар мен таңдаған мамандығына деген қызығушылық 
арасындағы байланыстың болуы әсер етеді деп көрсетеді[7].

Бірқатар зерттеушілер ЖОО-ғы барлық әрекет түрлерін игеруіне, оқу үдерісіне толыққанды 
енуіне, жаңа жағымды тұлғалық қасиеттерінің пайда болуына, тұлғааралық қарым-қатынасқа 
негізінде жеке тұлғаны қалыптастыру бағытындағы әдіснамалық- теориялық зерттеулеріне 
негізделген[8].        .   

Сонымен қатар, Зотова О.И., Кряжева И.К. студенттердің ЖОО-ғы оқу процесіне бейімделуде 
негізгі қиындық жаңа оқу үдерісінің ұйымдастырылуы және оқу пәндері жүйесінің көп түрлілігінде 

бейімделуде студенттің интеллектуалдық белсенділігі маңызды роль атқарады деп көрсетіп, 
бейімделуді дидактикалық және әлеуметтік –психологиялық деп бөліп қарастырады.        

Студент тұлғасының бейімделу мәселелері С.М. Жакуповтың оқыту үдерісіндегі тұлғаның оқу 
әрекетін дамытуға бағытталған қағидалары, Ж.И. Намазбаеваның қарым-қатынас негізінде жеке 
тұлғаны қалыптастыру бағытындағы әдіснамалық- теориялық зерттеулеріне негізделген[8].        

негізінде жеке тұлғаны қалыптастыру бағытындағы әдіснамалық- теориялық зерттеулеріне 
негізделген[8].        .   

Сонымен қатар, Зотова О.И., Кряжева И.К. студенттердің ЖОО-ғы оқу процесіне бейімделуде 
негізгі қиындық жаңа оқу үдерісінің ұйымдастырылуы және оқу пәндері жүйесінің көп түрлілігінде 
деп  көрсетті. Зерттеушілер өз еңбектерінде студенттің жоғары оқу орнына бейімделуі екі 
компоненттен тұратындығын көрсеткен:

- кәсіби бейімделу, яғни, бұл-оқу үдерісінің ұйымдастырылуына, жағдайларына, мазмұнына 
икемделуі мен оқу және ғылыми жұмыстарда өз бетінше жұмыс істеу дағдыларын қалыптастыру;

- әлеуметтік-психологиялық бейімделу-тұлғаның ұжымға, ондағы қарым-қатынасқа икемделе 
отырып, өзіндік стилін өңдеуі.

Студенттің жоғары оқу орнындағы оқу үдерісіне, жағдайларға бейімделуінің негізгі үш форма 
арқылы анықталады:

1. формальды бейімделу - жаңа қоршаған ортаға студенттің танымдық-ақпараттық икемделуі;
2. қоғамдық бейімделу – студенттер қауымына кіріктіру және осы топтардың ЖОО-ның 

студенттер тобына кіріктіру процесі;
3.дидактикалық бейімделу – ЖОО-ғы жаңа оқу әдіс-тәсілдеріне, оны ұйымдастырудың жаңа 

формаларына студенттің дайындығы ретінде танылады[10].
Т.Б. Соломатина өз зерттеулерінде студенттердің кәсіби білім алуға әлеуметтік бейімделуінің 

негізгі өлшемдері мен көрсеткіштерін қарастырған (1-кесте). 
1-кесте

Студенттердің кәсіптік білім алуға әлеуметтік бейімделуінің негізгі өлшемдері мен көрсеткіштері

Ғалымдардың пікірлерін ескере отырып, ЖОО-ғы студенттердің бейімделуі тек қана оқу 
процесіне икемделу ғана емес, өмірдің жаңа жағдайларына, таңдаған мамандығына икемделу 
секілді кең мағынада қарастырылатындығын байқауға болады.

ЖОО-ғы оқу процесінің жетістігі студенттердің өз бетінше жұмыс жасай білу деңгейі мен 
жауапкершілігіне тығыз байланысты. Сондықтан да студенттердің бейімделуін зерттеу жоғары 
мектеп мәселелерін шешудің негізгі бір бағыты ретінде қарастырылады Бейімделу- жоғары 
мектептегі үлгерім сапасын арттырумен тығыз байланыстағы мәселелердің бірі. 

Статистика бойынша студенттердің жоғары оқу орнына бейімделуі күрделі әлеуметтік құбылыс 
дей отырып, студенттердің көпшілігі ЖОО-на мүлдем бейімделе алмайды, кейбірлері оқу жылының 
аяғына дейін бейімделе алмайды, кейбірлері 3-курстың аяғына дейін қиындықты сезінеді деп 
көрсеткен. Демек, студент ЖОО-на бейімделуі өте күрделі, біраз уақытты қажет ететін процесс деп 
қорытынды шығаруға болады. 

Студенттің бейімделуі – психологиялық тұрғыдан құбылмалы күрделі динамикалық процесс, 
жаңа әрекетті меңгеруге байланысты тұлғалық қасиеттерінің, әлеуметтік статусының  өзгеруіне 
әсер етеді. Студенттің жоғары оқу орнындағы оқу процесіне бейімделуін ғалымдар түрлі аспектіде 
қарастырады: әлеуметтік-педагогикалық аспект, психологиялық аспект, дара-психологиялық, 
психофизиологиялық. 

Кейбір зерттеуші ғалымдар студенттің бейімделуінің тұтас және күрделі процесс ретінде оның 
іске асуының бірнеше деңгейлерін қарастырады:

-психологиялық деңгей, бұл деңгейде тұлғаның қасиеті мен психологиялық процестерге белгілі 
орын беріледі;

-психофизиологиялық деңгей, бұл деңгейде психофизиологиялы процестерге көңл бөлінеді;
-әлеуметтік деңгей, бұл деңгейде студенттің әлеуметтік мақсаттарды, құндылықтарды  меңгеру 

меңгеру динамикасы, ЖОО-ның әлеуметтік маңызын түсінумен байланысты;
-әлеуметтік-психологиялық деңгей, бұл деңгейде тұлғааралық, этникааралық қарым-қатынастың 

оқу процесіне әсері [11]. 
Студент жоғары оқу орнында тек қана негізгі екі әрекетке бейімделеді деген пікір бар, олар: 

таным сферасы ретінде оқу әрекетіне, және қарым-қатынас сферасы ретінде коммуникативтік 
әрекет. Осылайша бейімделудің екі түрі бөлініп көрсетіледі: дидактикалық (оқу) және әлеуметтік-
психологиялық (коммуникативтік). Дидактикалық бейімделу барысында студент бойында жоғары 
оқу орнынындағы оқу процесіне сәйкес оқу қызметіне сай жаңа дағдылар, қиындықты жеңе білу 
білігі қалыптаса бастайды [12].

Коммуникативті бейімделу барысында студент оқытушылармен, өз тобындағы басқа 
студенттермен қарым-қатынасы тұрақтала бастайды, қарым-қатынастың формальды және 
формальды емес түрлері қалыптасады. 

Студенттің жоғары оқу орнына бейімделуін зерттей келе бейімделу белгілі бір кезеңдерден 
тұратынын атап көрсеге болады. Әр кезеңнің өзіндік ерекшелігі, сипаты, маңызы бар. Яғни 
бейімделудің жетістігі әр кезеңнің тиімділігіне байланысты. 

Сонымен,студенттің жоғары мектептегі оқу процесіне бейімделуіне әсер ететін негізгі 
факторларды атап көрсетуге болады:

- әлеуметтік – демографиялық (ЖОО-ны түскенге дейінгі әлеуметтік статусы, студенттің 
демографиялық ерекшелігі, таңдаған мамандығы бойынша еңбек стажы);

- психологиялық (айқын көрінетін кәсіби бағыттылық);
- әлеуметтік есею факторы (фактор социальной зрелости) (белсенділік, өзбетінділік, 

жауапкершілк, өзін-өзі бақылау деңгейі);
- психологиялық-педагогикалық (мінез-құлқының бағыттылығы, оқытушының кәсіби әрекетінің 

кәсіби деңгейі);
- педагогикалық (оқу материалының мазмұны және оны жеткізу әдісі).
Студенттің жоғары мектептегі оқу процесіне бейімделуін зерттеуге арнаған ғалымдардың 

еңбектеріне талдау жасай отырып, бейімделу процесіне әсер етуші факторларды екі топқа бөліп 
қарастыруға болады: әлеуметтік және даралық-тұлғалық. 

Әлеуметтік факторлар. Бейімделу процесі-бұл жаңа әлеуметтік жағдайларға енуге икемделуі. 
Студент, жаңа ортаға ене отырып, ол екі әлеуметтік топ факторларының әсерінде болады: ЖОО-нан 
тыс әсер етуші факторлар және ЖОО-ны жүйесінде әсер етуші факторлары.

ЖОО-нан тыс әсер етуші факторлар тобына кең көлемдегі құбылыстарды қарастыруға болады: 
макроәлеуметтік факторлар (мемлекеттің әлеуметтік-экономикалық дамуы, жастардың бос 
уақытының дұрыс ұйымдасуына себеп болатын әлеуметтік мәдени жағдай); микроәлеуметтік 
факторлар (отбасылық тәрбиенің ерекшелігі – оның ішінде  әлеуметтік және коммуникативтік 
құзыреттілігін қалыптастыруға негіз болатын этникалық тәрбие; тұлғалық қалыптасуына әсер 
ететін отбасының құрамы, т.б.).

Біз өз зерттеулерімізде студенттің ЖОО-на бейімделуіне әсер ететін негізгі әлеуметтік 
факторларды төмендегідей топтастырдық. 

1. Социумдық:
- өмірдің этномәдени ерекшеліктері;
- діни көзқарастар мен позициялар.

2. Отбасына байланысты факторлар:
-  әлеуттік шығу тегі;
- отбасындағы өзара қарым-қатынас.
Кейбір зерттеуші ғалымдар студенттің жоғары мектептегі оқу процесіне бейімделу бірінші 

курстың аяғында оқу әрекетіне, жаңа оқу формаларын меңгерумен аяқталады деп есептейді. С.В. 
Васильева өз зерттеулерінде бейімделу екінші курстың аяғында аяқталады деп есептейді. И.А. 
Аливердиеваның зерттеулерінде бейімделудің кезеңдерін төмендегідей көрсетеді: бірінші курста 
бейімделу танымдық қабілеттерін қамтамасыз етеді; екінші курста тұлғаның еріктік қасиеттер 
бейімделеді, үшінші курста кәсіби қасиеттерге икемделеді. 

Бұл тұжырымдарға сай студенттің ЖОО-на бейімделуі-бірінші курста әлеуметтік мотивтерге 
тәуелді болса, үшінші курста кәсіби қызығушылығына байланысты деген қорытынды жасауға 
болады. 

Осылайша көптеген ғалымдар ЖОО-ғы оқу үдерісіне студенттің бейімделуі оқу процесінде 
кездесетін қиындықтарды жеңуге, ондағы эмоциялық ахуалға байланысты екенін өз зерттеулерінде 
атап көрсеткен. 

Бұл кездесетін қиындықтар объективті болуы мүмкін, ол жағдаятқа тәуелді емес оқу-дидактикалық 
материалдың сапасыз қамтамасыз етілуі, тұрмыс жағдайының төмендігі, оқытушылар тарапынан 
көңіл бөлінбеуі. 

Бірінші курс студенті үшін объективті қиындықтар мыналар болуы мүмкін: сабақ сұраудың жаңа 
жүйесі, оқытудың дәрістік формасы, оқу материалын міндетті түрде конспектілеу, сабақ үлегерімін 
бақылаудың жаңа формасы, оқу жұмысын ұйымдастырудағы өз бетінше жұмыс, машықтану және 
зертханалық сабақтың көлемінің көптігі. 

Кездесетін кейбір қиындықтар студенттердің тұлғалық ерекшелігіне, әрекетіне байланысты 
болады. Бұл қиындықтар субъективті сипатта болады, яғни, өз іс-әрекетін тиісті деңгейде 
ұйымдастыра алмауы, еріктік қасиеттерінің қажетті деңгейде дамымауы т.б. Кездескен объективті 
және субъективті қиындықтар негізінде жоғары мектептегі оқу үдерісіне қойылатын талаптар мен 
студент мүмкіндігі арасындағы сәйкессіздікке соқтырады, бұл бейімделу жағдайын туғызады. 

Студенттің бейімделу нәтижесі негізгі екі түрлі факторға немесе жағдайға тәуелді, олар: сыртқы, 
студенттің тұлғасына тәуелді емес немесе объективті; ішкі, тұлғаның даралық ерекшеліктеріне 
байланысты немесе субъективті.

Сыртқы факторларға зерттеуші ғалымдар оқытудың әлеуметтік сипатын, топтағы психологиялық 
ахуалды, бірлік деңгейін, студенттердің өзара қарым-қатынас сипатын, оқытушылардың 
студенттермен қарым-қатынасы стилін жатқызады.   

Сонымен қатар, студенттің танымдық әрекетке бейімделуінің сыртқы факторларына оқытушының 
әдістемелік білігін қарастырады, студенттің бейімделуінің жетістігі оқытушының жобалаушылық 
(проектированных), құрастырушылық (конструктивных), ұйымдастырушылық, гностикалық 
білігінің қалыптасуына байланысты деген тұжырым бар. 

Кейбір авторлар коммуникативті бейімделудің сыртқы факторларын арнайы қарастырып, 
студенттердің бейімделуіндегі қиындық оқытушылармен қарым-қатынасқа түсуінде туындайды 
деп тұжырымдайды. Сонымен бірге студенттік топта қарым-қатынастың негізгі үш түрін бөліп 
көрсетеді: оқу қарым-қатынасы (танымдық әрекет барысында болады), әлеуметтік (қоғамдық 
шараларға байланысты), кәсіби (болашақ жұмысы, мамандығы туралы кеңесу барысында), достық 
(тұлғалық жеке мәселелерін шешу бағытында).

Бірқатар зерттеулер студенттік топ ішіндегі қарым-қатынас барысындағы коммуникативті 
бейімделуге бағытталған. Коммуникативтік әрекеттер талаптарына байланысты оқу тобындағы 
студенттердің бейімделу процесі маңызды. 

Кейбір зерттеу жұмыстарында студенттің бейімделуіне әсер етуші сыртқы фактор ретінде 
студенттердің ұжымында және оқу процесіне қатысушылардың барлығымен қатынасты 
тұрақтандыруға негіз болатын оқытушылардың коммуникативтік қасиеттерін жатқызады. Сонымен 
қатар, ЖОО-ндағы оқу процесі барысында қарым-қатынастың сипаты қарастырылады. Студенттің 
коммуникативтік әрекетке бейімделуінің сыртқы факторы оқытушының тұлғасы арқылы, оқу әрекеті 
барысындағы оқытушы мен студенттің арасындағы өзара қарым-қатынас формасына байланысты, 
ақпараттандырудың даралық стилі. 

Жоғары мектептегі оқу үдерісіне бейімделуде келесі маңызды факторлардың бірі студенттің 
өзін-өзі реттеуі өз іс-әрекетін жоспарлауы және оның нәтижесін болжауы, өз мінез-құлқын басқара 
білуі.Студенттің жоғары мектептегі оқу процесіне бейімделуінің жетістігі аталған факторларға 
тәуелді, ол дидактикалық бейімделудің негізгі факторларымен анықталады-студенттің оқып жатқан 
пәніне қатынасы, кәсіби түйсіну, интеллектуалдық әрекетін басқару, оқуға қызығушылығы,  оқу 
жұмысында өзбетінше жұмыс жасау білігі мен дағдысын жаттықтыру және меңгеруі .

Кейбір зерттеулерде оқу әрекеті барысында бейімделген жағдайларды талдауды іске асырады, 
мысалы, күткен нәтижеге қол жеткізбей қалған жағдайлар, таңдау пәнінде қиындықтардың 
туындауы, қабылданған білім барысында немесе пәнді игеруде қарама-қайшылықтардың туындауы, 
т.б. Мұндай танымдық-шиеленісті жағдайлар психологиялық кедергіні шешу арқылы шешіледі, 
басты рольде күтілетін нәтижеге байланысты жағымсыз эмоциялар көрінеді. 

Кейбір ғалымдардың зерттеулерінде дидактикалық бейімделудің ішкі факторлары студенттің 
танымдық процестерінің ерекшеліктері мен олардың тұлғалық сипатымен анықталады. Осыған 
байланысты бірінші курс студенттерінің бейімделуінің жетістігі негізінен интеллектуалдық 
қызметіне байланысты, жоғары дәрежеде бейімделген студенттерде зейіні тұрақталған, орташа 
бейімделген студенттерде зейіннің ауысуы жетекші фактор болып табылады, екінші курс 
студенттерінде бейімделудің жетістігі тұлғалық қасиеттеріне байланысты, яғни, мақсатқа жетудегі 
тұрақтылық, табандылық, жауапкершілік, ұйымдастырушылық. Үшінші курста бейімделген 
студенттің жетекші факторы зейіннің жоғары дәрежеде дамуы, өзін-өзі бақылаудың жоғары 
дәрежелілігі, шешім қабылдағыштығы, шығармашылығы, креативтілігі, сыни ойлауын жатқызады.

Студенттердің дидактикалық бейімделуіне әсер ететін ішкі факторларды зерттеуде олардың 
қажеттілік-мотивациялық сферасын ескерген жөн. Себебі тұлғаның оқу үдерісінің ерекшелігіне 
бейімделуі қажеттілік-мотивациялық сферасының сипатына және динамикасына тәуелді. 

ЖОО-ғы оқу үдерісіне бейімделуінде студенттердің зейін ерекшеліктері де айтарлықтай 
орын алады. Себебі бірінші курста студенттердің оқу үлгерімі төмендейді. Бұл ЖОО-ндағы оқу 
үдерісінің студенттерге қойылатын талаптарға зейінінің құрлымы мен даму деңгейінің уақытша 
сәйкессіздігіне байланысты.  

Студенттің жоғары оқу орнындағы оқу үдерісіне бейімделуіне әсер етуші факторлар әлеуметтік 
қоршаған ортамен, студенттің танымдық процестерінің даму деңгейіне және тұлғалық қасиеттерінің 
ерекшелігіне байланысты болады. Сондықтан да жоғарыда көрсетілген ғалымдардың пікірлеріне 
сүйене отырып, біз өз зерттеулерімізде студенттің бейімделу жетістігіне оқытушылардың қатынасы, 
студенттің жеке дара ерекшелігі, әлеуметтік ортасы мен жеке қасиеттері әсер ететініне көз жеткіздік. 

Жоғары мектептегі оқу үдерісіне студенттің бейімделуін зерттеген ғалымдардың еңбектерінде 
бейімделудің тиімділігіне тұлғаның даралық-психологиялық ерекшелігінің әсерінің маңыздылығын 
баса атап көрсетеді.

Соңғы кездері ғалымдар студенттің жоғары мектептегі оқу үдерісіне бейімделуіне тұлғаның 
даралық-типологиялық ерекшелігі, интелектуалдық дамуы, мотивациалық ерекшелігі, әрекетінің 
стилі, тұлғалық өзгерістері, әлеуметтік маңызды қасиеттерінің қалыптасуы құндылықтар жүйесі, 
этникалық менталитеті әсеріне баса назар аударып келеді. Бұл зерттеулердің теориялық-әдіснамалық 
негізі Л.С.Выготскийдің психиканың мәдени-тарихи даму тұжырымдамасына сүйенеді. Студенттің 
бейімделуіне әсер ететін даралық-типологиялық факторды студенттің ұлттық психологиялық 
ерекшелігі арқылы анықтайды. 

Студенттің іс-әрекетінің ерекшелігі бірінші курстан бастап-ақ көріне бастайды. Студенттің 
психикалық күйіне оқу материалының үзіліссіздігі, оқытушылар құрамы, қоршаған орта 
жағдайларын әсерін тигізе отырып, оқу және қоғамдық әрекеттері барысына әсер етеді. Егерде 
бірінші курс студенті өзіне тән оқу-коммуникативтік әрекетінің даралық стилін анықтаса, ол студент 
үшін бейімделу процесі жеңіл өтеді. Даралық стилі деп әрекет тәсілдері мен әдістері жүйесінің 
тұрақтылығы түсіндіріледі. 

Студенттің даралық-типологиялық ерекшелігі бейімделу процесінің өтуіне және студенттің 
бейімделуінің нәтижесіне өзіндік әсерін тигізеді. Жоғары мектептегі оқу үдерісіне бейімделуінің 
жетістігіне кейбір психофиозологиялық қасиеттер өзіндік әсерін тигізеді. Бұған темпераменттің 
ерекшелігін жатқызуға болады. Темперамент типі іштей дара, тұлғалық қасиеттеріне жатады, ол 
арқылы тұлғааралық қарым-қатынасы, басқа адамдармен қарым-қатынасы анық көрінеді. 

Студенттік шақтың психологиясын терең игеру оқытушыларға әр студентті жеке тәрбиелеу мен 
олардың ғылымға деген құштарлығын ынталандыру мәселелерін шешуде қажетті басты жол болып 
табылады. Студентке әлеуметтік толысқан тұлға және ғылыми көзқарастар иегері ретінде қарау 
адамның дүниеге көзқарасын ғана емес, өміріндегі өз орнына деген көзқарасын да қалыптастырады. 
Басқа сөзбен айтқанда, студент көзқарасының қалыптасуы, өзін белгілі бір қоғамдық құндылық 
иесі және әлеуметтік пайдалы тұлға екенін сезінуін білдіреді.

Біз өз зерттеулерімізде бейімделу процесі барысында студенттің бойында кәсіби іс-
әрекетіне қажетті әлеуметтік қасиеттер де қалыптасатынын қарастырдық. Бұл негізде, жоғарыда 
қарастырылған студенттердің бейімделуінің өлшемдері мен көрсеткіштері туралы пікірлерді талдай 
отырып, төмендегідей қорытынды жасалады:

1. ЖОО-ғы оқу үдерісіне және таңдаған мамандығына қарым-қатынасы. ЖОО-да оқу міндеті 
кәсіби-бағдарлы оқу әрекеті тұлғалық-қызығугшылығына сай іріктеледі, кәсіби өз білімін 
жетілдіруге деген қажеттілік туындайды. Жаңа жағдайлар студенттен білімділікті, белгілі деңгейде 
біліктілікті талап етеді, студент өзінің тұлғалық мүмкіншілігін жүзеге асыру үшін оқу әрекетіне 
қатынасын өзгертуді қажет етуімен қатар, өзіндік стилін қалыптастыруды қажет етеді. Бұл тұрғыда 
таңдаған мамандығына үлкен мән беріледі, себебі, таңдаған мамандығы сәтсіз болса ол оның 
қабілетіне де, тұлғалық қасиетіне де сай келмейді, бейімделу жетістіктеріне жету мүмкіндігі де 
төмен болады.

2. Студенттік ортаға кіру. ЖОО-ғы студенттің толыққанды оқуы, шығармашылық өсуі 
топтастарымен, оқытушылармен қарым-қатынасынан тыс қалуы мүмкін емес, сондықтан да 
студент олардың өзіне деген қызығушылығын тудыра білуі, өзінің қабілетін көрсете білуі, олардың 
деңгейіне жете білуі қажет. Бұл студенттің бейімделуіне оң әсерін тигізеді.

3. Эмоциялық дайындық. Психикалық ахуал студенттің бейімделуінде маңызды роль атқарады. 
Іс-әрекеттің сәттілігіндегі эмоциялық жағдайлар оның негізгі бір компоненті болып табылады. 

4. Әлеуметтік және кәсіби маңызды қасиеттерінің қалыптасуы. Жоғары кәсіби білім алу 
барысында студеттің бойында тұлғалық қасиеттері қалыптаса бастайды, көптеген мәселелермен 
кездеседі (жаңа орта, жаңа құрдастарымен, оқытушылармен қарым-қатынас, өзін-өзі бағалау). Бұл 
туындаған мәселелерді шешу өзін-өзі ұйымдастыруды, өмірлік басымдылықтарды түйсіну мен 
оларды орындауға ұмтылыс, өз әрекетін жоспарлауды қажет етеді. Бұл негізде әлеуметтік және 
кәсіби маңызды қасиеттер қалыптаса бастайды. 

Жалпы алғанда біздің зерттеулеріміздегі студенттің жоғары мектептегі оқу үдерісіне 
бейімделуінде маңызды өлшемдер студенттің ЖОО-ның жағдайына қатынасы, эмоциялық көңіл-
күйі, студенттер қауымына енуі, тұлғалық маңызды қасиеттерінің қалыптасуы. 

Олай болса, педагогикалық-психологиялық әдебиеттерге талдау жасай отырып, студенттің ЖОО-
на бейімделу процесіне берілген толығырақ анықтаманы былай тұжырымдауға болады: «студенттің 
ЖОО-ның шарттарына, жағдайларына сай тұлғалық қасиеттерінің икемделуі, жаңа әлеуметтік және 
кәсіби маңызды қасиеттерді өз бойында қалыптастыруы, тұлғалық мүмкіншіліктерін іске асыруды 
қамтамасыз ету процесі».

Адаптация студентов высших учебных заведений к учебному процессу

Аннотация. Подготовка компетентных специалистов - одна из актуальных задач, стоящих перед 
современным образованием. Профессиональная и социальная подготовка будущих специалистов  напрямую 
зависит от знаний и навыков, полученных в учебном процессе в ВУЗе. Для освоения учебного процесса и 
реализации личностного развития студентов в ВУЗе очень важен процесс адаптации. Студент – культурная 
личность, которая стремится найти свое место в обществе и систематически изучать будущие тенденции. 
Адаптация определяется как структура социализации личности, историческое установление процесса 
усвоения социального опыта. Адаптация студента – это психологически сложный динамический процесс. В 
результате новых действий она влияет на личностные качества и социальное положение студента. Социальная 
и профессиональная деятельность студента формируется на основе приобретенных знаний, умений и навыков 
в стенах вуза. 

Ключевые слова.  Студент, компетентность, конкуренция, адаптация, учебный процесс, дидактика.

Adaptation of students of higher educational institutions to the educational process

Abstract. The training of competent specialists is one of the urgent tasks facing modern the education. 
Professional and social training of future specialists directly depends on the knowledge and skills obtained in the 
educational process at the university. To learn the learning process and realize the personal development of students 
in the university is very important process of adaptation. A student is a cultural personality that seeks to find a place 
in society and systematically study future trends. Adaptation is defined as the structure of the socialization of the 
individual, the historical establishment of the process of assimilation of social experiences. Adapting of a student is 
a psychologically complex dynamic process. As a result of new actions, it affects the personal qualities and social 
status of the student.

Key words. Student, competence, competition, adaptation, educational process, didactics.

Шығыс Қазақстан облысының аудандарындағы бұқаралық спорт жұмыстары дамуының 
әлеуметтік-экономикалық жайлары

Аннотация. Мақалада ШҚО-ның аудандарының әлеуметтік-экономикалық жайлары,  оның дене мәдениеті 
және спортқа әсері зерттеліп, салыстырылады. Еліміздің шығыс өңірінің кейінгі 10 жыл уақытында негізгі 
экономика және әлеуметтік салалардың өсуін анықтап, көрсетеді. Автор Өскемен қаласының жанындағы 
бірі мал шаруашылығымен, екіншісі егін шаруашылығымен айналысатын Глубокое, Ұлан және орташа 
шалғай, өте шалғай шекара аймағында орналасқан Жарма, Зайсан аудандарындағы әлеуметтік-экономикалық 
жайлары бір-бірімен салыстырылады. Ол жайлардың 2006 және 2016 он жыл аралығында өсу, жоғарылауын 
анықтайды. 

Экономиканың жақсаруының әлеуметтік көрсеткіштерінің жоғарылауына, спорт құрылымдарының 
көбеюіне, адамдардың денсаулықтарына көңіл бөлініп, дене тәрбиесі және спорт жаттығуларымен көптеген 
адамдардың тұрақты, жүйелі, айналысуына әсер ететінін нақты мысалдармен дәлелдейді. Ғылыми зерттеу 
жұмыстарын жүргізе келе, осы мәселелерді шешудің тиімді жолдарын ұсынады.

Түйін сөздер. Әлеуметтік-экономикалық жайлар, дене тәрбиесі және спорт, денсаулықты нығайту, дене 
жаттығулары.

  Кіріспе. Ел экономикасының жоғарылауы, ұлттық табыстың ұлғаюына байланысты дене 
мәдениеті және спорт жүйесі дамиды. Дене тәрбиесінің әлеуметтік-экономикалық мәні адам 
ағзасының функциональды мүмкіндіктерін жоғарылату, денсаулығын нығайтудан тұрады. Ғылыми 
тәжірибе мәліметтері бойынша дене тәрбиесі жаттығуларымен жүйелі түрде айналысушылардың 
санын 10 %-ға көбейтсе,  сырқаттанушылардың санын 6,7 %-ға азайтуға мүмкіндік берілетіндігі 
дәлелденген. Ғылыми зерттеулер материалдарында мақсатты бағытталған дене жаттығулары 
еңбекшілердің кәсіби жұмыс қабілеттілігі деңгейін 7-18 %-ға, еңбек өнімділігін 0,64 — 1,9 %-ға 
арттыруға, сырқаттануды 20-83 %-ға дейін азайтуға мүмкіндік беретіндігі көрсетілген. Мұның өзі 
кәсіпорындарға үлкен көлемде экономикалық табыс әкелмек [1].

Қазіргі кезеңде Қазақстанның экономикалық даму үрдісі ілгерілеуде, әлі де жоғарылау 
мүмкіншіліктері үлкен. Оған табиғи бағалы қазбалардың, шикізат, мұнай, газ өнімдерінің көптігі, 
халықтың ынта-пейілі, әл-ақуалы жеткілікті. Енді осы мүмкіншіліктерді жетілдіру, жастарды, 
еңбек ететін адамдарды бір мақсатқа шоғырландыру, олардың денсаулықтарын нығайту, еңбек 
тиімділіктерін арттыру қажет болады. Ол үшін дене мәдениеті және спортты қаржыландыру, 
ұйымдастыруға көп көңіл бөлінуі қажет.


